ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 9-Ի N 842-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 6-Ի N 1562-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 27-Ի N 1065-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     

	1. ՀՀ Կենտրոնական բանկ
	15.11.2024թ.

	
	N 06.1.6-07/756-24

	1. Հայաստանի Հանրապետության կենտրոնական բանկը դիտողություններ և առաջարկություններ չունի։
	Ընդունվել է ի գիտություն


	2. ՀՀ արդարադատության նախարարություն
	15.11.2024թ.

	
	N 01/27.1/45991-2024

	1. «Հայաստանի Հանրապետության կառավարության 2022 թվականի  հունիսի 9-ի N 842-Լ որոշման մեջ լրացումներ և փոփոխություն և Հայաստանի Հանրապետության կառավարության 2022 թվականի հոկտեմբերի 6-ի N 1562-Լ որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 1-ին ենթակետն անհրաժեշտ է շարադրել հետևյալ խմբագրությամբ. «1) որոշման վերնագրի, 1-ին կետի, 2-րդ կետի 1-ին ենթակետի, հավելվածի վերնագրի, հավելվածի 1-ին, 2-րդ կետերի, 3-րդ կետի 1-ին նախադասության և 4-րդ ենթակետի, 4-րդ, 5-րդ, 6-րդ, 7-րդ, 10-րդ և 23-րդ կետերի «սահմանամերձ» բառից հետո լրացնել «և առանձին» բառերով.»:
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն. «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»:
Այդ առումով գտնում ենք, որ հիշյալ փոփոխությունն անհրաժեշտ է նախատեսել նաև ՀՀ կառավարության 2022 թվականի հունիսի 9-ի N 842-Լ  որոշման հավելվածի 1-ին, 2-րդ և 5-րդ կետերում, ինչպես նաև հստակեցնել, թե 3-րդ կետի որ մասում է կատարվում լրացումը, քանի որ 3-րդ կետի 1-ին ենթակետում հիշյալ լրացումը չի կարող կատարվել:
	Ընդունվել է  

	2. Նախագծի 2-րդ կետի 1-ին ենթակետն անհրաժեշտ է շարադրել հետևյալ խմբագրությամբ. «1) որոշման վերնագրի, որոշման 1-ին, 2-րդ, 4-րդ կետերի, N 1 հավելվածի վերնագրի, N 1 հավելվածի 1-ին կետի, 2-րդ կետի 1-ին ենթակետի, N 2 հավելվածի վերնագրի, N 2 հավելվածի 1-ին կետի, 2-րդ կետի 1-ին և 3-րդ ենթակետերի, N 1 ձևի վերնագրի «սահմանամերձ» բառից հետո լրացնել «և առանձին» բառերով.»:
	Ընդունվել է

	3.Նախագծի 2-րդ կետի 2-րդ ենթակետում «բառով» բառն անհրաժեշտ է փոխարինել «բառերով» բառով:
	Ընդունվել է

	4.Նախագծի 2-րդ կետի 3-րդ ենթակետում բոլոր «ենթակետը» բառերն անհրաժեշտ է փոխարինել «ենթակետի» բառով, իսկ 4-րդ և 5-րդ ենթակետերում «կետը» բառն անհրաժեշտ է փոխարինել «կետի» բառով:
	Ընդունվել է

	3. ՀՀ ֆինանսների նախարարություն
	13.11.2024 թ.

	
	N 01/34-2/24067-2024

	1. Ուսումնասիրելով Ձեր 05.11.2024թ. N ՆՄ//34009-2024 գրությամբ ներկայացված «ՀՀ կառավարության 2022 թվականի հունիսի 9-ի N 842-Լ որոշման մեջ լրացումներ և փոփոխություն և ՀՀ կառավարության 2022 թվականի հոկտեմբերի 6-ի N 1562-Լ որոշման մեջ լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
ՀՀ կառավարության 09.06.2022թ. N 842-Լ որոշմամբ հաստատվել է Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագիրը (այսուհետ՝ Ծրագիր), իսկ 06.10.2022թ. N 1562-Լ որոշմամբ հաստատվել է Ծրագրի իրականացման կարգը (այսուհետ՝ Կարգ), որի շրջանակներում աջակցություն է տրամադրվում սահմանամերձ բնակավայրերում անհատական բնակելի տուն կառուցելու նպատակով հիփոթեքային վարկ ստացող՝ Ծրագրի պայմաններին բավարարող շահառուներին և ուղղվում է բացառապես հիփոթեքային վարկի ամենամսյա վճարների (մայր գումարի և տոկոսագումարի) մարմանը։
Նախագծով, ըստ հիմնավորման, առաջարկվում է Ծրագիրը վերաբացել Տավուշի մարզի Բաղանիս, Բերքաբեր, Կիրանց և Ոսկեպար, ինչպես նաև Վայոց ձորի մարզի Գոմք բնակավայրերի համար՝ յուրաքանչյուր բնակավայրին հատկացնելով մինչև 50 շահառուի քվոտա, ինչպես նաև թույլ տալ ծրագրից օգտվել այն շահառուներին, որոնք շինարարության թույլտվությունը ստացել են մինչև 2024 թվականի օգոստոսի 1-ը (ներառյալ), քանի որ գործընկեր ֆինանսական կազմակերպություններից և շահառուներից ստացված տեղեկատվության համաձայն՝ Ծրագրին մասնակցելու ցանկություն հայտնած բազմաթիվ շահառուներ (100-150) չեն հասցրել դիմել նախքան սահմանված սահմանաչափի լրանալը, ինչի արդյունքում կարող են կրել ֆինանսական վնասներ։
Արդյունքում, Ծրագրով հաստատված 2000 շահառուների թիվն առաջարկվում է ավելացնել 400-ով, իսկ 2025թ. պետական բյուջեի նախագիծը՝ լրացուցիչ 660.0 մլն դրամի չափով, որի հաշվարկ-հիմնավորումները ներկայացված չեն։ 
Նախագծով առաջարկվում է Վայոց Ձորի մարզի Գոմք բնակավայրն ընդգրկել Ծրագրի շահառու համայնքների մեջ՝ այն հիմնավորմամբ, որ 04.09.2024թ.-ին ՀՀ Վայոց ձորի մարզ կատարած այցի շրջանակներում ՀՀ վարչապետի կողմից հանձնարարվել է (թիվ Վ/121-2024 արձանագրության 1-ին կետի 3-րդ ենթակետով) ապահովել Վայք համայնքի Գոմք բնակավայրում Ծրագրի վերաբացումը երիտասարդ ընտանիքների համար, որպես պարտադիր պայման դիտարկելով կառուցվելիք անհատական բնակելի տների քանակի
(անհրաժեշտության դեպքում՝ 30, 50 կամ 100) քվոտավորումը՝ կախված
բնակավայրի նորակառույց դպրոցի համալրվածությունն ապահովող աշակերտների
և ընտանիքների քանակից կամ դպրոցի համար անհրաժեշտ ուսուցիչների (օրինակ՝
ֆիզիկայի ուսուցիչ) ներգրավման հանգամանքից։ Տվյալ դեպքում նշված համայնքի համար Նախագծով առաջարկվում է 50 շահառուի քվոտա՝ առանց համապատասխան հիմնավորումների:
Ինչ վերաբերում է Տավուշի մարզի Բաղանիս, Բերքաբեր, Կիրանց և Ոսկեպար բնակավայրերի համար, յուրաքանչյուր բնակավայրին մինչև 50 շահառուի քվոտա հաշվարկով (200 շահառու) և մինչև 01.08.2024թ.-ը շուրջ 100-150 շինարարության թույլտվությունը ստացած շահառուների ընդգրկման նպատակով Ծրագրի վերաբացման առաջարկին՝ հայտնում ենք, որ Ծրագրի շրջանակներում ֆիսկալ ռիսկերը կառավարելու նպատակով ՀՀ կառավարության 27.06.2024թ.-ի N 1065-Լ որոշմամբ արդեն իսկ սահմանվել է Ծրագրի շրջանակներում 2000 շահառուների առավելագույն չափ, որն ընդգրկում է նշված խմբի բոլոր շահառուներին, և որի մասին հայտնի է եղել առնվազն որոշման հրապարակման պահից: Նախագծով ներկայացված 350 նոր շահառուների ավելացումը վերոհիշյալ համայնքներում, կարող է դիտվել անհավասար մոտեցում նմանատիպ պայմաններում գտնվող այլ համայնքների հնարավոր շահառուների նկատմամբ՝ դառնալով նախադեպ, ինչն էլ իր հերթին, ֆինանսավորման աղբյուրի բացակայության պայմաններում, լրացուցիչ ֆինանսավորման կարիքներ կառաջացնի 2025թ.-ի և հետագա տարիների պետական բյուջեների համար: Հետևաբար, առկա հարկաբյուջետային սահմանափակումների պայմաններում, առանց հավելյալ ծախսերի ֆինանսավորման աղբյուրների հստակեցման, Ծրագրի շահառուների թվի մոտ 20%-ով ընդլայնումը համարում ենք ռիսկային և խնդրահարույց:  
Ելնելով վերոգրյալից՝ առաջարկում ենք քննարկել միայն Վայոց Ձորի մարզի Գոմք բնակավայրը, մինչև 30 շահառուի քվոտա հաշվարկով, Ծրագրում ընդգրկելու հնարավորության հարցը՝ պայմանով, որ ՀՀ ԱՍՀՆ կներկայացնի առաջարկություն իր 2025թ բյուջեում այլ՝ ոչ առաջնահերթ ուղղություններով համարժեք չափով ծախսերի տնտեսումների վերաբերյալ:
Հավելենք նաև, որ մեր գնահատականով Նախագծով առաջարկվող փոփոխությունների արդյունքում Ծրագրի գծով ծախսերի ավելացումը մոտ կրկնակի ավելին կլինի, քան Նախագծի հիմնավորմամբ ներկայացված 660.0 մլն դրամը, ուստի ևս մեկ անգամ կարևորում ենք Նախագծին կից հաշվարկ-հիմնավորումների ներկայացումը:
	Ընդունվել է ի գիտություն

Վայոց Ձորի մարզի Գոմք բնակավայրում սահմանվել է մինչև 30 շահառուի քվոտա, Բերքաբեր և Կիրանց բնակավայրերում՝ մինչև 40, Ոսկեպար և Բաղանիս բնակավայրերում՝ մինչև 50, հաշվի առնելով բնակավայրերի բնակչության թիվը, ինչպես նաև հիմնավորման մեջ ներկայացվել են հաշվարկ-հիմնավորումները։

	2. Միաժամանակ, առաջարկում ենք Նախագծի 1.-ին կետի 2)-րդ ենթակետում և 2.-րդ կետի 3)-րդ ենթակետում «...ծրագրին դիմելու օրվա դրությամբ նախորդ 1 տարվա ընթացքում հաշվառված չեն եղել Երևան քաղաքում.» արտահայտությունը փոխարինել «...ծրագրին դիմելու օրվա դրությամբ նախորդ 1 տարվա ընթացքում հաշվառված են եղել Վայոց Ձորի մարզում.» արտահայտությամբ և հանել Նախագծի 1.-ին կետի 4)-րդ ենթակետը:
	Չի ընդունվել
Ծրագրի հիմնական նպատակն է Վայոց Ձորի մարզի Գոմք բնակավայրի բնակեցումը, այդ թվում՝ բնակավայրում կառուցվող դպրոցն աշակերտներով համալրելու նպատակով, ինչի համար խրախուսվում է բոլոր մարզերից ընտանիքների վերաբնակեցումը Վայոց Ձորի մարզի Գոմք բնակավայրում։  

	4. ՀՀ տարածքային կառավարման և ենթակառուցվածքների նախարարություն
	14.11.2024թ.

	ՀՀ տարածքային կառավարման և ենթակառուցվածքների նախարարություն
Հաշվի առնելով ՀՀ ՏԿԵ նախարարություն դիմած քաղաքացիների կողմից բարձրացված հարցերը, մասնավորապես այն, որ Ծրագրին դիմելու համար պահանջ է եղել տվյալ բնակավայրում բնակելի կառուցապատման հողամաս ունենալը և վերջիններս գնել են հողամասը Ծրագրով տուն կառուցելու նպատակով, սակայն դիմումների ընդունման գործընթացը դադարեցվելու պատճառով չեն կարողացել օգտվել ծրագրից, կամ արդեն իսկ ձեռք են բերել շինարարության թույլտվություն սակայն նորից դիմումների ընդունման գործընթացը դադարեցվելու պատճառով չեն օգտվել ծրագրից՝ առաջարկում ենք քննարկել որոշակի փուլեր հաղթահարած, սակայն վերջնական հայտ չներկայացրած քաղաքացիներին ևս Ծրագրում ընդգրկելու հնարավորությունները։
	Ընդունվել է
Նախագծով սահմանվել է, որ դիմելու հնարավորություն կստանան 2024թ. սեպտեմբերի 1-ի դրությամբ շինարարության թույլտվություն ստացած շահառուները

	ՀՀ Գեղարքունիքի մարզպետի աշխատակազմ
Հայաստանի Հանրապետության սահմանամերձ և առանձին բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագրի վերաբացումը դիտարկել նաև Գեղարքունիքի մարզի սահմանամերձ՝ Ճամբարակ  քաղաքում և Վահան, Ազատ, Կութ, Ներքին Շորժա, Նորաբակ, Սոթք, Վերին Շորժա  բնակավայրերում, համապատասխան պահանջներին բավարարող շահառուների համար։
	Ընդունվել է ի գիտություն

Հարցը կքննարկվի ֆինանսական հնարավորությունների շրջանակում

	ՀՀ Սյունիքի մարզպետի աշխատակազմ
Հաշվի առնելով 2024թ. հունիսին ՀՀ վարչապետ Նիկոլ Փաշինյանի՝  Սյունիքի մարզ  կատարած այցելության ժամանակ Ծավ բնակավայրում բնակիչների հետ հանդիպման ժամանակ քննարկված խնդիրները և լուծման տարբերակները (փաստաթղթաշրջանառությունն իրականացվել է փակ ընթացակարգով), ինչպես նաև կարևորելով անմիջապես սահմանային շերտում գտնվող Ներքին Խնձորեսկ բնակավայրի կարևորությունը, առաջարկում ենք նախագծի 2-րդ կետի 3-րդ ենթակետի 2-րդ պարբերությունը շարադրել հետևյալ խմբագրությամբ.
2) Տավուշի մարզի Բաղանիս, Բերքաբեր, Կիրանց, Ոսկեպար, Սյունիքի մարզի Ծավ, Ներքին Խնձորեսկ և Վայոց ձորի մարզի Գոմք բնակավայրերում անհատական բնակելի տուն կառուցելու (կառուցապատումը շարունակելու) նպատակով դիմած շահառուների վրա։ Ընդ որում, նշված 7 բնակավայրերից յուրաքանչյուրի համար նախատեսվում է աջակցություն տրամադրել մինչև 50 շահառուի։ 
	Ընդունվել է ի գիտություն

Հարցը կքննարկվի ֆինանսական հնարավորությունների շրջանակում

	ՀՀ Տավուշի մարզպետի աշխատակազմ
Հաշվի առնելով այն փաստը, որ տեղաբնակներից եղել են թիրախային շահառուներ, որոնք վարկի տրամադրման ժամանակահատվածում ժամկետանց պարտավորություններ ունենալու պատճառով չեն կարողացել վարկավորվել, առաջարկում ենք դիտարկել նաև այս հայտերը։
Որպեսզի տրամադրումները լինեն թիրախային և ըստ առաջնահերթության, հայտերի ուսումնասիրման և եզրակացություն տալու նպատակով մարզպետի աշխատակազմի և համայնքապետարանի հետ համատեղ ստեղծել հանձնաժողով, իսկ գործող պայմաններին ավելացնել հետևյալ պահանջը՝ երբևէ տվյալ բնակավայրում հինգ տարի գրանցում կամ որևէ սեփականության պահանջ։
	Ընդունվել է ի գիտություն

Հարցը կքննարկվի ֆինանսական հնարավորությունների շրջանակում

